
БУШ СУСТРЭЎСЯ З МІЛІНКЕВІЧАМ
НАПЯРЭДАДНІ САМІТА G-8

СТО ГАДОЎ ЦЕМНАТЫ
ГАЛОЎНАЯ ПРАБЛЕМА БЕЛАРУСІ

Пакуль міністэрства культуры
Беларусі, а таксама “шырокая гра
мадскасць” вырашаюць, як ім сёле
та адзначыць 125годдзе Купалы і
Коласа, студэнты Еўрапейскага гу
манітарнага ўніверсітэта ў Вільні
ўзялі ініцыятыву ў свае рукі. Днямі
беларускія студэнты зладзілі інсцэ
ніроўку  знакамітага  раздзела
“Дзядзька ў Вільні” з паэмы Якуба
Коласа “Новая зямля” – аднаго з
найвыдатных  літаратурных  по
мнікаў 20га стагоддзя.

Тэатралізаванае дзейства пры
цягвала ўвагу вулічных мінакоў  і
здымалася Літоўскай тэлевізіяй. Ап
ранутыя ў пазычаныя на Літоўскай
кінастудыі строі пачатку мінулага
стагоддзя студэнты зрабілі на шля
ху  ад  вакзала  да  Замкавай  гары
шэсць прыпынкаў у месцах, дзе ад
бываецца дзея паэмы. На прыпын
ках яны па чарзе распавядалі пры
сутным пра эпоху, у якой жыў ге
рой  Коласа,  пра  тагачасную
Вільню, якая тады была сталіцай
усяго беларускалітоўскага краю,
пра паэму. А скончылася падарож
жа каля вежы Гедыміна, дзе студэн
ты зладзілі пікнік з хлеба, сала, гур
коў і квасу.

Варта нагадаць, што пазалетась
улады РБ пазбавілі ЕГУ магчымасці
весці навучальны працэс у Мінску,
і ўніверсітэт пераехаў у Вільню. Ад
гэтага папулярнасць недзяржаўнай
навучальнай установы, якой дапа
магаюць  многія  еўрапейскія
ўніверсітэты, сярод беларускай мо
ладзі не зменшылася. Таксама як і
патрыятызм беларускіх студэнтаў,
якія вучацца ў класікаў.

Аглядальнік

“Ідзе вальней, глядзіць смялей, На сэрцы стала весялей...” Працэсія на чале з “дзядзь-
кам” у Францішканскім завулку. Вільня, 3 чэрвеня 2007 году.

Працяг фотарэпартажа з Вільні – на  стар.3

ЯКАЯ ГАЛОЎНАЯ ПРАБЛЕМА
ДЛЯ БЕЛАРУСІ СЁННЯ?

Каментар на стар. 4

ПАЎЛЮК КАНАВАЛЬЧЫК,
РЭДАКТАР ЗАЧЫНЕНАЙ ГАЗЕТЫ «НАВІНКІ»:

“РАССЛАБЛЕНАСЦЬ”
На мой погляд, у гэты час вялікіх праблем не назіраецца. Бо
свеціць сонейка, усе расслабленыя. А калі нават праблемы і
ёсць, то іх намагаюцца не заўважаць. Бо шмат у каго на носе
адпачынкі, і людзям не да нейкіх праблем. Усе хочуць думаць
адно толькі пра прыемнае. Магчыма, гэтая расслабленасць і
ёсць нашай праблемай.

ВЕРАНІКА, НАСТАЎНІЦА:

“НЯМА НАРМАЛЬНАГА АДПАЧЫНКУ”
У нас няма ніякай магчымасці нармальна адпачыць. У Бела
русі шмат прыгожых мясцін, але каштуе гэта, папершае, до
рага, а падругое – невялікі выбар турыстычных аб’ектаў, дзе
ёсць нармальныя ўмовы. Чаму Браслаўскія азёры каштуюць
столькі ж, колькі Прыбалтыка?

АРТУР КЛІНАЎ, МАСТАК:

“МЫ НАЦЫЯ НЯЎДАЧНІКАЎ”
Галоўная праблема – гэта наша лузерства. Мы, у пэўным сэн
се, нацыя лузераў, то бок – няўдачнікаў. Мы нават не заўва
жаем, што мы лузеры. Унутры, можа быць, кожны гэта адчувае,
але само пытанне не пастаўлена. Але трэба яго ставіць. Як з
гэтым лузерствам далей жыць і што з ім рабіць? Бо ад гэтага
пачынаецца п’янства, інфантыльнасць і ўсё астатняе.

СЯРГЕЙ, КАЛГАСНІК:

“ГАЛОЎНАЯ ПРАБЛЕМА – П’ЯНСТВА”
П’янства наша галоўная праблема. Співаюцца і старыя, і мала
дыя. Прычым п’юць ўсялякую атруту. Знайсці ў вёсцы добрую
гарэлку – праблема. Лепш бы самагон пілі. А які раней быў са
магон! Смачнейшы за ліманад. І не ведаю, хто ці што выратуе
Беларусь ад гэтай бяды – п’янства. Ад царквы карысці мала. Ад
дзяржавы таксама.

АЛЕСЬ МАРАЧКІН, МАСТАК:

“СТАН БЕЛАРУСКАЙ МОВЫ”
У Беларусі сёння галоўнай праблемай ёсць становішча з бела
рускай мовай. Мы жывем у рэжыме акупацыі суседняй мовы.
Расейскай. Яна топча нашу беларускую, падмінае пад сябе. І
такім чынам пашырае тэрыторыю Расійскай імперыі.

ТАЦЯНА, ХАТНЯЯ ГАСПАДЫНЯ:

“БАЛАГАН НА РАСІЙСКІХ КАНАЛАХ”
Праблема  ў  тым,  што  ўзровень  развіцця  асобы  ў  нас  на
столькі нізкі... Што інтэлектуальны ўзровень, што духоўны.
Прычым, гэтая праблема назіраецца ва ўсіх сферах. Асноўная
маса нашых людзей – гэта, прабачце, лохі. Каснаязыкія, без
палітычнай пазіцыі і адметнага погляду на жыццё. Пра куль
турны ўзровень лепш увогуле памаўчаць. Бясконцы балаган
па расійскіх тэлеканалах – вось і ўся культурная ежа.

МАРЫНА КОКТЫШ, ЖУРНАЛІСТКА:

“ПРАБЛЕМА НЕЗАЛЕЖНЫХ СМІ”
Мне падаецца, што адна з самых найвялікшых праблем сучас
нага беларускага грамадства – гэта закрытасць інфармацый

най прасторы і адсутнасць свабоды слова. Бо зза адсутнасці
доступу да свабоднай і празрыстай інфармацыі ў нас узнікае
шмат астатніх праблем. Праблема незалежных СМІ цягне за
сабою ўсе астатнія. І інтэрнэт гэтую праблему не вырашае – з
за абмежаванай колькасьці карыстальнікаў.

ГАННА, ПЕНСІЯНЕРКА:

“ПРАБЛЕМА – ПЕНСІЯ Ў СТО
СЕМДЗЕСЯТ ТЫСЯЧ РУБЛЁЎ”
Мая галоўная праблема ў тым, што за сваю працу за «палачкі»
ў калгасе я зараз атрымліваю пенсію ажно сто семдзесят ты
сяч рублёў. Гэта тое, што я заслужыла за ўсё жыццё? За што ж
нас так Бог карае?

СТАНІСЛАЎ ШУШКЕВІЧ, БЫЛЫ КІРАЎНІК БЕЛАРУСІ:

“УСЕ ПРЫНІЖАНЫЯ, З ВЕРХУ ДА НІЗУ”
У Беларусі многа праблем. Найгалаўнейшая з іх – гэта тое,
што чалавек не адчувае сябе чалавекам. Таму што ён прыні
жаны і зняважаны. Ён не мае тых правоў, якія маюць людзі ў
нармальных дэмакратычных краінах.  І гэта ўсё з верху да
нізу. Усе прыніжаныя – і чыноўнікі, і калгаснікі. І супрацьста
яць гэтаму прыніжэнню мы пакуль не навучыліся. Нашы су
седзі ва Ўкраіне паўсталі пад лозунгам «Мы не быдла». А мы
пакуль што не перамаглі. Але пераможам.

АЛЕНА, МЕДРАБОТНІЦА:

“НЕАБАРОНЕНАСЦЬ ПЕРАД
ЧЫНОЎНІКАМІ”
Наша неабароненасць перад чыноўнікамі. А яшчэ забітасць
нашая і баязлівасць. Маёй дачцэ на экзаменах замест «дзя
вяткі» паставілі «васьмёрку», хоць яна выдатна напісала пра
цу. Але мы не здалі грошы на нейкі рамонт, чарговы школь
ны пабор. А экзамены ў ВНУ? А ўладкаванне на працу? Паў
сюль усё вырашаюць «свае людзі» са «сваімі людзьмі». А мы
маўчым і моўчкі ўціраемся.

КАНСТАНЦІН, МЕНЕДЖЭР:

“ПРАБЛЕМА ЎВА МНЕ”
Галоўнай беларускай праблемай на сёння ёсць я сам. «Я сам»
– для кожнага беларуса. І праблема гэта ў самаадчуванні і са
мавызначэнні. Чалавек павінен адчуваць, што ён стварае на
ваколле, стварае сваё жыццё, ён за яго адказны. Ён вольны ў
гэтым стварэнні.  І калі ён гэта адчуе, дык адразу з’явіцца і
грамадская ягоная пазіцыя, і адказны выбар на выбарах, і на
ват мова. А калі ён гэтага не адчуе, ён ніколі сябе паважаць
не будзе. А будзе ўсё жыццё хадзіць вакол спрадвечна бела
рускага комплексу: «Мы не горш за людзей». Не галаднейшыя.

БАРЫС ПЯТРОВІЧ, ПІСЬМЕННІК:

“ПРАБЛЕМА Ў ТЫМ, ШТО БЕЛАРУСЬ
НЕ БЕЛАРУСКАЯ”
Галоўная праблема ў тым, што Беларусь не беларуская. Калі
б яна была беларуская, дык многія сённяшнія праблемы на
ват і не ўзніклі б.

СУСЕДЗІ

Якія краіны вы маглі б на
зваць найбольш блізкімі сяб
рамі і саюзнікамі Расіі, а якія
– наадварот, найбольш не
сяброўскімі? Чарговае сацы
ялагічнае апытанне на такую
тэму правёў нядаўна расійскі
Цэнтр Юрыя Лявады. Апыта
ным  трэба  было  назваць  у
абодвух выпадках пяць краі
наў. У ліку галоўных сяброў
апынуліся Беларусь  (яе на
звалі 38%) і Казахстан (39%).

Прычым, калі год таму Бе
ларусь называлі сябрам 47
працэнтаў,  дык  цяпер  яна
страціла манапольны статус
сябра Расіі №1 і дзеліць яго з
Казахстанам. Ды й сам гэты
статус заснаваны на значна
меншым адзінадушшы, чым
раней.

Цікава,  што  Беларусь
увайшла таксама ў спіс “не
сяброўскіх”  у  адносінах  да
Расіі краінаў. У гэтым спісе РБ
заняла 11 месца (5%) – адра
зу ўслед за Іранам.

А ўзначальвае спіс “вора
гаў”, прычым з агромністым
адрывам, Эстонія – 60%. Ле
тась варожай яе лічылі 28%
апытаных грамадзянаў Расіі.
Цяпер Эстонія абагнала на
ват Грузію (46%), Латвію (36
%), ЗША (35%) Літву (32%), Ук
раіну (23%), Польшчу (20%).
Далей ідуць Афганістан, Ірак
і Іран.

Аўтары даследавання кан
статуюць, што расейцы сталі
горш разумець, хто іхны сяб
ра (за Беларуссю і Казахста
нам  ідуць Германія  і Кітай),
але  вобраз  ворага  стаў
больш кансалідаваным. Пры
гэтым  сам  гэты  вобраз,  як
бачна, можа лёгка мяняцца ў
залежнасці  ад  палітычнай
сітуацыі і дзяржаўнай прапа
ганды.

Так  што  не  выключана,
што Беларусь, як толькі яна
пойдзе больш самастойным
курсам, можа патрапіць у лік
“варожых  краінаў”,  недзе
паміж Эстоніяй і Грузіяй. Пе
ражываць з гэтай прычыны
ці  смяяцца  –  вырашайце
самі.

Рэдакцыя

СКАЖЫ МНЕ,
ХТО ТВОЙ
СЯБРА

“А вось і ён! Стаіць плячыс-
ты
І погляд кідае празрысты...”
На Нямецкай вуліцы “дзядзька
ў Вільні” сустрэў “гарадавога”.

“Моладзь гарадская” на Катэд-
ральным пляцы.

“Хто відам тым не любаваў-
ся?”
 Беларускія сцягі на Замкавай
гары.

ДЗЯДЗЬКА ЗНОЎ У ВІЛЬНІ
“НА СЭРЦЫ СТАЛА ВЕСЯЛЕЙ”
працяг са стар. 1

СТО ГАДОЎ ЦЕМНАТЫ
НЕСВАБОДА І БЯСПРАЎНАСЦЬ – НОРМЫ НАШАГА ЖЫЦЦЯ

Калі б наша пытанне пра
галоўную праблему краіны
мы задалі ў суседняй Літве,
там, напэўна, найчасцей на
зывалі б карупцыю. Маючы
свабоду  слова,  тамтэйшыя
СМІ  проста  перапоўненыя
карупцыйнымі скандаламі  і
выконваюць тым самым сан
ітарную функцыю ў грамад
стве.  Калі  хабарніка  “зас
вяцілі”  на  ўсю  краіну,  яму
больш не тое, што на пасаду,
але й на людзі паказвацца не
выпадае. У Польшчы або Расіі
або Ўкраіне нам назвалі б цэ
лыя букеты праблем, у кож
най краіне – сваіх. Але чаго б
у  нашых  суседзяў  не  было
дакладна, дык гэта праблем
“расслабленасці”, “лузерства”
і прыніжанасці, а найперш –
праблемы з роднай мовай. У
гэтым Беларусь адзіная і са
мая  адметная  ў  Еўропе.  Бо
свайго чалавека і сваю мову
не лічаць магчымым прыні
жаць ані на Ўсходзе, ані на
Захадзе.

Ніхто  з  нашых  апытаных
не  сказаў  пра  ўзурпацыю
ўлады  або  наяўнасць  палі

тычных зняволеных. Гэта зна
чыць, што, часцяком гавора
чы пра дыктатуру, мы насам
рэч вялікай рэальнай праб
лемы ў гэтым не бачым. Мы
ніяк  не  можам  паўплываць
на  яе  вырашэнне  –  гэта
праўда, але ад таго, што ты
не  назавеш  праблему,  яна
існаваць не перастане. Аднак
у Беларусі, паводле нашага
апытання, няма персаналь
най праблемы, хоць ёсць ад
наасобны  і  пажыццёвы
кіраўнік – “апошні дыктатар
Еўропы”. Скінуць яго  і неяк
паіншаму  зладзіць  сваё
жыццё  мы  не  гатовы,  таму
галоўную праблему краіны
бачым у сабе.

Калі б наша пытанне пра
галоўную праблему Беларусі
мы задалі сто гадоў таму, у
1907м, адказ быў бы – пра
народную  цемнату.  У  тыя
часы Беларусь ужо сто гадоў
не была самастойнай дзяржа
вай, але мела даволі шырокі
адукаваны клас, мела арыс
такратыю, буйных прадпры
мальнікаў  і  не  ведала,  што
такое ўласная неасвечаная

дыктатура.  Пасля  быў  ка
мунізм  і панаванне плебса,
які вынішчыў  інтэлігенцыю,
арыстакратаў і прадпрымаль
нікаў. Пасля ўжо наша ўлас
ная цемната запанавала.

Сёння  мы  ў  прынцыпе
вярнуліся да той самай праб
лемы цемнаты, забітасці, рас
слабленых лузераў. Але ў па
раўнанні з часамі стогадовае
даўніны  наш  віток  гісторыі
выглядае  нашмат  горшым.
Бо ў часы Мікалая ІІ цемната
не панавала так непадзельна
і бестэрмінова. Гэта значыць,
што  выйсці  з  лузераў,  ад
радзіць родную мову і ўвогу
ле ачалавечыцца сёння мы
можам  толькі  шляхам  пры
ватнай ініцыятывы, якая аб
салютна супярэчыць афіцый
наму  курсу,  што  бярэ  ў
разлік толькі першасныя ча
лавечыя  інстынкты.  Мы  не
можам,  як  маглі  сто  гадоў
таму, легальна ствараць ас
ветныя таварыствы, выдаваць
свае  ўласныя  газеты  і  кнігі
або, да прыкладу, мець пера
дачу  на  тэлевізіі.  Цёмнай
уладзе не трэба, каб мы былі

асвечанымі і  ініцыятыўнымі,
бо толькі на нашай цемнаце
яна і трымаецца.

Мы прывыклі да несвабо
ды і бяспраўнасці – яны сталі
нормай нашага жыцця. “Сва
боду нельга наблізіць, — ска
заў сучасны беларускі філо
саф, — яе можна толькі дача
кацца, калі быць да яе гато
вым”. Ці суцешаць нас гэтыя
словы?

Пачаўшы  з  адрознення
Беларусі з яе праблемай ад
суседніх краін, гэтым адроз
неннем  і  скончу.  Каб  даве
дацца  пра  праблему  Літвы
або Ўкраіны, дастаткова па
гартаць літоўскую і ўкраінс
кую прэсу, паглядзець іх тэ
леканалы.  У  Беларусі  так
зрабіць немагчыма. Ані газе
ты, ані тэлеканалы не высвет
ляць вам самую галоўную бе
ларускую праблему. Цемната
не з’яўляецца для  іх нацыя
нальным  бедствам  нумар
адзін. Бо яны самі – арганіч
ная частка нашай расслабле
най няўдачніцкай цемнаты.

Ян Бібіян

Палітычная Рада Аб’ядна
най  грамадзянскай  партыі
прыняла заяву, у якой патра
буе вызваліць Андрэя Кліма
ва, які ад 3 красавіка знаход
зіцца ў турме.

“Тое,  што  адбываецца  з
Андрэем Клімавым – не што
іншае, як спроба палітычнага
забойства неўпадабанага па
літыка,   сказана ў заяве. –
Вось ужо некалькі тыдняў ён
знаходзіцца  ў  турэмным
шпіталі. У Андрэя сур’ёзныя
праблемы  з  сэрцам.  Ніякіх
юрыдычна  абгрунтаваных

абвінавачанняў яму не выс
таўлена. Разам з тым ягонае
ўтрыманне пад вартай пра
цягнутае яшчэ на тры меся
цы”.

АГП патрабуе неадкладна
га вызвалення палітзняволе
нага.  Партыя  гатовая  выс
тупіць у якасці калектыўнага
гаранта, што Андрэй Клімаў
не пакіне краіну, знаходзячы
ся падчас следства на свабод
зе. АГП таксама заклікае ўсіх
неабыякавых грамадзян на
кіроўваць у Адміністрацыю
Лукашэнкі лісты з патраба
ваннем вызваліць Клімава ды
іншых палітзняволеных.

Андрэй Клімаў быў затры
маны 3 красавіка. Яго падаз
раюць  у  антыдзяржаўных
закліках, якія нібыта ўтрымл
іваюцца ў артыкуле, апублі
каваным у інтэрнэце.

“СПРОБА
ПАЛІТЫЧНАГА ЗАБОЙСТВА”

РЭДАКЦЫЯ “СВАБОДЫ” ІМКНЕЦЦА ЗРАБІЦЬ ГАЗЕТУ
ПАТРЭБНАЙ ВАМ.

МЫ ПІШАМ БЕЗ ЦЭНЗУРЫ І ГАТОВЫЯ ГАВАРЫЦЬ ПРА САМАЕ
ВАЖНАЕ І НАБАЛЕЛАЕ, ШТО ХВАЛЮЕ І ЦІКАВІЦЬ ВАС.

З ТАКОЙ ПАЗІЦЫЯЙ АДЗІНАЕ, ЧАГО МЫ НЕ МАЕМ І НЕ МОЖАМ
МЕЦЬ У СЁННЯШНЯЙ БЕЛАРУСІ – АФІЦЫЙНАЙ РЭГІСТРАЦЫІ І
МАГЧЫМАСЦІ АДКРЫТА РАСПАЎСЮДЖВАЦЦА ПА ЎСЁЙ
КРАІНЕ. АДНАК ГЭТА НЕ ПАВІННА ПАЗБАЎЛЯЦЬ ВАС І НАС
ГАЛОЎНАГА: ВАС – ПРАЎДЗІВАЙ І ПОЎНАЙ ІНФАРМАЦЫІ, НАС
– ЗВАРОТНАЙ СУВЯЗІ З ВАМІ.

МЫ З НЕЦЯРПЛІВАСЦЮ БУДЗЕМ ЧАКАЦЬ ВАШЫХ ПЫТАННЯЎ,
ПАЖАДАННЯЎ І ЗАЎВАГ У ЛІСТАХ НА НАШ ЭЛЕКТРОННЫ АДРАС
(EDIT@VILNIA.COM) АЛЬБО Ў SMS-ПАВЕДАМЛЕННЯХ (НЕ
ЗВАНКАХ!) НА НУМАР +37068742185.

ВЫ САМІ МОЖАЦЕ ФАРМАВАЦЬ ЗМЕСТ “СВАБОДЫ”,
ЗАМАЎЛЯЦЬ ТЭМЫ ПУБЛІКАЦЫЙ, ПРАПАНОЎВАЦЬ СВАЮ
ІНФАРМАЦЫЮ І СВАЁ МЕРКАВАННЕ ПРА ЎСЁ, ШТО ЛІЧЫЦЕ
ВАЖНЫМ І ЗНАЧНЫМ ДЛЯ НАШАГА ГРАМАДСТВА.

БУДЗЕМ РАБІЦЬ НАШУ “СВАБОДУ” ЎСЕ РАЗАМ!

У ЗША ХАПАЕ ЧАСУ ДЛЯ БЕЛАРУСІ
5 чэрвеня прэзідэнт ЗША

Джордж Буш сустрэўся ў Празе
з Аляксандрам Мілінкевічам,
дачкой палітзняволенага
Аляксандра Казуліна Вольгай і
кіраўніцай руху “Мы памята-
ем” Ірынай Красоўскай. Суст-
рэча адбылася ў рамках міжна-
роднай канферэнцыі “Дэмакра-
тыя і бяспека” з удзелам вядо-
мых палітыкаў і грамадскіх
дзеячоў з розных краін свету.

Канферэнцыя была прымер-
каваная да саміту “Вялікай
васьмёркі” (G8), які пройдзе з 6-
га па 8-га чэрвеня ў нямецкім
курортным мястэчку Хайлі-
гендам.

Дарэчы, Джордж Буш ужо да
гэтага быў знаёмы з экс-кан-
дыдатам у прэзідэнты Бела-
русі. Іх першы кантакт адбыў-
ся летась падчас саміту НАТО
ў Рызе. Менавіта пасля гэтага
ў Вашынгтоне пачалі выказ-
ваць цікавасць да вядомага бе-
ларускага апазіцыянера, які
імкнецца стварыць рух “За сва-
боду” паводле ўзору польскай
“Салідарнасці”.

Аб гэтым пісаў напярэдадні
канферэнцыі ў Празе беларускі
аглядальнік Раман Якаўлеўскі,
фрагменты артыкула якога
прапануем увазе нашага чыта-
ча.

Запрашэнне на сустрэчу ў
Прагу аднаго з лідэраў бела
рускай апазіцыі Аляксандра
Мілінкевіча было яўным вык
лікам афіцыйнаму Мінску. У
Беларусі многія лічаць, што
гэты  жэст  Белага  Дому,  які
дэманструе фактычнае прыз
нанне ў якасці беларускага
лідэра Мілінкевіча, а не Аляк
сандра Лукашэнкі, здольны
ажывіць не толькі ўнутрыпа
літычную  сітуацыю  ў  Бела
русі, але і стан Крамля. Асаб
ліва пасля апошніх заяваў Лу
кашэнкі пра тое, што Бела
русь  можа  стаць  для  Расіі
“другой Чачнёй”.

Галоўнай тэмай сустрэчы
былі  аднак  стасункі  паміж
ЗША  і  Расіяй,  “градус”  якіх
апошнім часам яўна павысіў
ся  зза  жорсткай  рыторыкі
Пуціна. Як вядома, апошняя
сустрэча міністраў замежных
спраў G8 у Патсдаме супра
ваджалася абменам рэзкімі
рэплікамі паміж кіраўніком
расійскага МЗС Сяргеем Лаў
ровым  і  дзяржсакратаром
ЗША Кандалізай Райс наконт
планаванага  размяшчэння
амерыканскай сістэмы Про
ціракетнай абароны (ПРА) ва
Ўсходняй Еўропе. Райс назва
ла выказаныя Масквой апа
сенні з нагоды размяшчэння
амерыканскіх проціракет у
Чэхіі  і  Польшчы  “абсурд
нымі”. У адказ расійскі міністр
абвінаваціў ЗША ў вяртанні
да палітыкі супрацьстаяння
часоў “халоднай вайны”.

“Сутнасць у тым, што гэ
тая  проціракетная  абарон
ная праграма ніякім чынам
не  скіраваная  на  стрымлі
ванне  расійскай  ядзернай

пагрозы”, — заявіла Райс, ад
значыўшы, што ядзерны ар
сенал Расіі здольны “з лёгкас
цю разбурыць любую амеры
канскую альбо еўрапейскую
проціракетную абарону, якая
існуе цяпер, альбо будзе рас
працаваная  ў  будучыні”.  У
Маскве, у сваю чаргу, не ха
ваюць, што нядаўнія выпра
баванні новых расійскіх кры
латых ракет павінны ўспры
мацца на Захадзе як своеа
саблівы “адказ Чэмберлену”,
то бок – Пентагону, які раз
гортвае свае проціракетныя
комплексы ў былых краінах
сацлагеру.

На думку беларускага ана
літыка Аляксандра Класкоўс
кага, цяперашняе абвастрэн
не адносінаў паміж Вашынг
тонам і Масквой можа быць і
карысным Лукашэнку. Але не
трэба перабольшваць магчы
мы эфект ад гэтага. Кіраўнік
Беларусі валодае здольнас
цю  аб’ядноўваць  супраць
сябе  самыя  розныя,  часам
супрацьлеглыя бакі. Аб гэтым

сведчыць,  у  прыватнасці,
існаванне камуністычналібе
ральнай  апазіцыі  рэжыму
Лукашэнкі.  Праўда,
Мілінкевіч нядаўна ад гэтага
сімбіёзу  адмовіўся.  Клас
коўскі адзначыў таксама, што
ў  барацьбе  за  пашырэнне
сферы сваіх інтарэсаў на па
стсавецкай прасторы Вашын
гтон больш спрактыкаваны і
ў яго ёсць больш палітычных
інструментаў, чым у Масквы,
якая спрабуе ствараць пра
расійскую апазіцыю ў краінах
СНД. Да прарасійскай апазі
цыі рух Мілінкевіча не нале
жыць. Таму падтрымка яго з
боку  Захаду  будзе  толькі
ўзмацняцца.

Гэтаму будзе спрыяць, не
сумненна, і актывізацыя кан
тактаў  Мінска  з  Ісламскай
рэспублікай Іран. Менавіта з
боку  Ірана можна апасацца
з’яўлення ракет у небе над
Еўропай. Сярод еўрапейцаў
ёсць перакананне, што аба
раніць  іх  ад  гэтай  пагрозы
зможа толькі амерыканская
сістэма ПРА. Варта нагадаць,
што прадстаўнік дзярждэпар
таменту  ЗША  Дэвід  Крэмер
падчас свайго візіту ў Мінск
адказаў, сярод іншага, на пы
танне  журналістаў  наконт
таго,  ці  можа  Вашынгтон
займацца іранскай і беларус
кай праблемамі адначасова.
“Часу  і  ўвагі  нам  хопіць  на
ўсіх”, — запэўніў амерыканскі
дыпламат.

Можна  не  сумнявацца,
што  пасля  нядаўняга  візіту
Ахмадзініжада  ў  Мінск
іранскі  і беларускі кіраўнікі
не павінны будуць адчуваць
дэфіцыт увагі да сябе з боку
ЗША.

І  канферэнцыя  ў  Празе
гэта пэўным чынам засведчы
ла.

Паводле www.glavred.info

ДЖОРДЖ БУШ І ДВА АЛЯКСАНДРЫ

АЛЯКСАНДР МІЛІНКЕВІЧ
ПРА ВЫСТУП ДЖОРДЖА БУША Ў ПРАЗЕ:

«З аднаго боку вельмі важна, што калі ён пералічваў краіны, дзе няма дэмакратыі, у якіх трэба
падтрымліваць дэмакратычную супольнасць, то першай ён назваў Беларусь. Калі ён пералічваў
палітвязняў у свеце, то першым назваў Аляксандра Казуліна. Гэта сведчыць аб тым, што ўвага
дэмакратычнага свету і Злучаных Штатаў да Беларусі вялікая.

Але мне здаецца, што ён павінен быў вызначыцца адносна Расіі”.А.Мілінкевіч.  Фота з архіву

Як робяцца хваліДАЙЦЕ НАРОДУ КАНСТЫТУЦЫЮ

СаюздрукПСЫ-РЫЦАРЫ
АЛЬБО ПАГРОЗА НАЦЫЯНАЛЬНАЙ БЯСПЕЦЫ

АЛЬБО АПЕРАЦЫЯ НА КІШКАХ
Пачалося лета, сезон адпа

чынкаў. Навінаў мала, а ра
дыёэфір  трэба  запаўняць.
Маю прапанову. На нядаўнім
кангрэсе дэмакратычных сіл
была  прынятая  так  званая
Малая Канстытуцыя. Усе свя
домыя грамадзяне павінны
ведаць свой Асноўны Закон.
Дык  хай  бы  якоенебудзь
радыё ўзялося  і прачытала
цалкам гэты дакумент. А пал

ітолагі  і  народ  паспаліты
маглі б яго абмеркаваць.

На розных станцыях і ра
ней  здараліся  недарэчныя
паўторы перадач, але нядаў
на  быў  пастаўлены  свайго
роду рэкорд. На Еўрарадыё ў
эфір запусцілі стары выпуск
навінаў. Гаварылі пра Эсто
нію,  пра  перанос  помніка,
пра тое, што 9 траўня ён ужо
будзе стаяць на новым мес

цы... А за вакном было ўжо
30га.

3 чэрвеня перадавалі пра
Фідэля Кастра, маўляў, папра
віўся чалавек пасля аперацыі
на...  Адна  станцыя  сказала
“на кішЭчніку”, а іншая – “на
кІшачніку”.  А  мне  здаецца,
што  панашаму  будзе  не
кішэчнік, не кішачнік, а про
ста  кішкі.  Аперацыя  на
кішках. Але галоўнае пытан

не не ў гэтым. Навошта ўво
гуле падаваць гэткія медыч
ныя  падрабязнасці?  Адзін
журналіст мне сказаў:  “Дык
гэта ж людзям сама цікава”. А
я адкажу афарызмам, які ня
даўна пачуў па БіБіСі: “Не да
вайце людзям таго, чаго яны
хочуць. Яны заслугоўваюць
лепшага”.

Сяржук Вітушка

У ліпені 2004 году ў Гродне
было  створана  грамадскае
аб’яднанне “Белая Русь” з мэ
тай  падтрымаць  палітыку
кіраўніка дзяржавы. Мяркую
чы па інтэрв’ю рэктара Грод
зенскага аграрнага ўніверсі
тэта  Вітольда  Пестыса  “На
родной газете”, ініцыятарам
гэтага пачынання ўжо цесна
вата ў межах адной вобласці
ці нават краіны.

“Мы должны постоянно по-
мнить, что успех развития
нашей суверенной республики
во многом зависит от ста-
бильности, мира. В наше вре-
мя на арену политической
борьбы вышло много злове-
щих сил, которые еще долго не
оставят нас в покое. Отсюда
необходимость в консолида-
ции людей, сплочении и объе-
динении здоровых сил обще-
ства ради будущего страны. В
первичных организациях давно
уже поднимается вопрос о
перспективах создания рес-
публиканского объединения на
платформе нашего областно-
го”.

Можна  толькі  пазайзд
росціць  Лукашэнку,  што  ў
яго ёсць такія адданыя муш
кецёры, як Пестыс. З такімі
сябрамі і паміраць не страш
на. Можна парадавацца і за
Пестыса. Бо з кожным новым
днём ягоная адданасць будзе
цаніцца  ўсё  даражэй,  па
меры нарастання эканаміч
нага крызісу.  І ў змаганні за
свае ідэалы, баюся,  ім хутка
не спатрэбіцца досвед у агі
тацыйнамасавай рабоце. Бо
“злавесныя сілы” (напрыклад,

рух “За Свабоду” ці Малады
Фронт), працуюць не за гро
шы.

А газета “Рэспубліка” ў які
раз скіроўвае свой гнеў на
краіны Балтыі. Гэтым разам
пад абстрэл патрапіла Латвія.

“В XII веке в Прибалтику
вторглись немецкие феодалы.
(...)Германские рыцари изна-
чально относились к мест-
ным балтийским племенам,
как к язычникам, т.е. людям
«второго сорта». В новейшей
истории фашистская Герма-
ния применяла в таких случа-
ях термин «недочеловеки». Тев-
тоны буквально выжигали и
вырезали коренное население,
не желавшее надевать чуже-
земное ярмо, не жалея ни де-
тей, ни женщин, ни стариков.
Казалось бы, после такого от-
ношения у балтов не должна
вызывать особого восторга
любая символика, унаследо-
ванная от «псов-рыцарей». 

Между тем по сей день на
гербе Риги красуется стилизо-
ванный крест, который сим-
волизировал власть Ливонс-
кого ордена над городом.
Кстати, и бело-красные цве-
та латвийского флага иден-
тичны цвету плащей немец-
ких рыцарей(...) Современная
политическая элита балтий-
ских государств, разумеется,
трактует эти символы со-
всем иначе. Однако власть за-
падных соседей, безусловно, не
прошла даром. Иначе как
объяснить чествование,  ка-
залось бы, чуждых символов
теми, кто претендует на эт-
ническую самобытность?” 

Апошняе пытанне, хутчэй,
трэба  задаць  беларусам.
Зрэшты, мы на этнічную са
мабытнасць  даўно  не  прэ
тэндуем. А на тэму “легіяне
раў” раскажу анекдот з жыц
ця.  Мой  сябра  ехаў  у  ла
тышскім  цягніку.  Папрасіў
шпроты. Буфетчыца сказала,
што не раіць  іх купляць, бо
яны не зусім свежыя. “Я чытаў
у расійскай прэсе, — адказаў
сябра, — што купіць баначку
рыжскіх шпротаў — значыць,
падтрымаць латышскіх легія
нераў  СС.  Я  вельмі  хачу  іх
падтрымаць”. Трэба было ба
чыць твар расійскай буфет
чыцы...Справа не ў тых легія
нерах, а ў імперскай істэрыі
былых савецкіх людзей.

А жыхары горада Жодзіна
чарговы раз на сабе паспы
талі жорсткасць ідэалагічных
уладаў.  Ад  першага  траўня
жодзінскія  працоўныя  паз
баўленыя  законнай  магчы
масці  глядзець  эратычныя
праграмы на кабельным ка
нале. Праблему асвятляе га
зета “7 Дней”.

“Мы опросили людей по по-
воду их отношения к закры-
тию ночных программ на те-
леканале «TV 1000».

Елена Лашук, начальник
отдела идеологической рабо-
ты Жодинского горисполкома:

— Лично я не хотела бы,
чтобы мой ребенок это смот-
рел. Я не думаю, что с закры-
тием ночной ретрансляции
канала «TV 1000» чьи-то пра-
ва ущемлены, сейчас ведь не-
мало продается соответ-
ствующей продукции. И хочу

сказать, что нашему опера-
тору не поступало никаких жа-
лоб в защиту канала. В городе
не ощущается напряженнос-
ти по этому поводу. Сегодня
была очередная прямая линия
нашего горисполкома — на
эту тему не поступило ни од-
ного звонка. А когда канал шел,
на каждую прямую линию было
1—2 звонка с жалобами на то,
что там показывают.
(...)

Александр Бычковский, сту-
дент:

— Никто никого не застав-
ляет смотреть эти фильмы.
Каждый сам принимает реше-
ние: остаться на данной
«кнопке» или нет. Не нравит-
ся — можно переключить. А
что касается детей, кото-
рые после 23 часов не спят,
то, по-моему, это ненормаль-
но, и в данном случае надо при-
нимать меры по отношению к
их родителям.

Анна Ефимовна Селешко,
пенсионерка:

— Мое мнение таково: это
не просто разврат, это угро-
за нашей национальной безо-
пасности, так как подрывает
традиционно сложившиеся в
белорусском народе нрав-
ственные ценности”.

Мне шчыра шкада жодзін
цаў. Кніжкі чытаць развучылі.
Роднай мовы яны пазбавіліся
самі. Адно тэлевізар і заста
ваўся акном у “прэкраснае”. І
што ж цяпер застаецца гляд
зець па тым тэлевізары? Хіба
толькі селектарныя нарады ў
якасці “парнухі”.

Алесь Канюціч

ТАЛЕНТ Невядомая
Беларусь

Стрэмкі
НЕЛЬГА СТАЦЬ ЛІДЭРАМ – ЯК НЕЛЬГА СТАЦЬ МОЦАРТАМ

Фотафакт

Талент? Ну, гэта тое, што
патрэбна ўсялякім там маста
камспевакам! А чалавек про
сты, кухар ці бухгалтар – абы
працавіты быў.

Толькі вось спякуць дзве
гаспадыні  аладкі,  нібыта  й
мука тая самая, і вада, — а ў
адной  такія,  што  пальчыкі
абліжаш, а ў другой...

А фірме, якая мае бяздар
нага  бухгалтара,  увогуле
можна толькі паспачуваць.

Існуе  яшчэ  й  такая  тэза:
грамадскай дзейнасцю можа
займацца кожны – абы чала
век быў харошы.

Радкі гэтыя якраз і пішуц
ца  ахвяраю  гэткай  тэорыі.
Кім мяне толькі ні  імкнуліся
зрабіць – ад старасты “акцяб
рацкай зьвёздачкі”, нейкага
піянерскага “старшыні савета
атрада” да розных камсоргаў
і групоргаў... Як “гора” з Багу
шэвічавага верша, усё жыццё
пераследавала  мяне  гэтая
планіда – пастаянныя вылу
чэнні ў разнастайныя рады,
суполкі, таварыствы, згурта
ванні, хоць я заўсёды хацеў
аднаго – быць сам па сабе.

Нельга стаць лідэрам – як
нельга стаць Моцартам.

Лідэр – не той, каго ўгава
рылі. Лідэр – той, хто не азі
раецца,  каб  упэўніцца,  ці
ідуць за ім.

Лідэр упэўнены, што за ім
– пойдуць.

А яшчэ было такое ў маім
жыцці  –  мяне  хацелі  вылу
чыць  на  пасаду  дырэктара
беларускай гімназіі! Чаму не
– фармальна ўсё ў парадку:

маю дыплом настаўніка, бе
ларускую мову трохі ведаю,
гарэлку п’ю ў меру, — чаго
больш трэба?

Талент, мілыя мае, патрэ
бен. Бо мой педагагічны дос
вед быў такі – пасля вучобы
размеркавалі  ў  сярэднюю
школу настаўнікам чарчэння
і малявання. (Чаго паступаў?
–  бо  хацеў  вучыцца  маля
ваць,  а  ў  мастацкі  інстытут
не прайшоў.)

Першы  ўрок  пачынаўся
так:  як  толькі  я  зайшоў  у
клас,  тут  жа  атрымаў  з  ра
гаткі  проста  ў  лоб!  Пакуль
юныя садысты чакалі, якой
будзе рэакцыя, а я пакутліва
намагаўся “вылічыць” наш
чадка “варашылаўскіх страл
коў”, празвінеў званок. І выт
рымаў  я  ў  той  школе  два  з
паловай месяцы.  І служба ў
войску  пасля  таго  здалася
мне калі не мёдам, дык зусім
не страшнай.

А колькі настаўнікаў пра
цуюць  цераз  сілу  –  мучаць
сябе  і дзяцей? Кожны можа
прыпомніць такіх.

І ўвогуле – колькі бедаў ад
таго, што ў патрэбны момант
не знаходзяцца адпаведныя
таленты!

Вось наша апазіцыя – паа
собку  кожны  чалавек  і  ра
зумны,  і  прыстойны...  А  як
збяруцца “да кучы” – вочы б
іх не бачылі.

Кажуць,  добры  доктар
можа вылечыць чалавека ад
немачы. Калектыўная  імпа
тэнцыя – не лечыцца.

Так, талент патрэбны ў лю

бой справе. Але й яго мала.
Некалі  нас  вучылі  –  “будзь
сціплым,  і цябе заўважаць”.
Ага, толькі й шукаюць – хто
там самы сціплы?

Сціпласць  –  рэч,  най
больш прыдатная для некра
логаў. Для жыцця патрэбны
добры нюх і моцныя локці.

Ёсць у Рыме шыкоўны бу
дынак – “Віла літуаніка”, бы
лое пасольства былой, дава
еннай Літвы. У 1940 годзе бу
дынак  прысвоілі  саветы,  а
іхнія расійскія нашчадкі так і
не вярнулі маёмасць закон
ным гаспадарам.

А ў гэтым годзе адбудзец
ца Венецыянскае біенале су
часнага  мастацтва.  І  Літва
будзе прадстаўлена праектам
аднаго ўвішнага сужэнства:
ад вышэйпамянёнай вілы бу
дуць выпушчаны сотні галу
боў, што маюць несці вестку
ва ўсе бакі аб апошняй акупа
ванай тэрыторыі Літвы. Галу
боў будзе ганяць італьянец
галубятнік, але слава, гонар,
пашана – аўтарам ідэі. Інтэр
в’ю, паездка ў Вечны горад,
потым  у  горад  Казановы  і
Бродскага... нам з вамі й не
снілася!

Вось  дзе  трэба  талент  –
высачыць рэальную прабле
му,  “прабіць”  нерэальны
“праект” – і атрымаць рэаль
ную круглую суму!

А  некаторыя  малююць,
стараюцца – эх!

Моцных вам талентаў, сяб
ры!

Алег Аблажэй

Пікет у абарону свабоды
сумлення і правоў вернікаў ля
Каміэта па справах рэлігіі і на-
цыянальнасцяў. Мінск, 5 чэрве-
ня 2007 году.

7 чэрвеня  1927  году  на
вакзале  ў  Варшаве  навучэ
нец  віленскай  беларускай
гімназіі Барыс Каверда заст
рэліў  савецкага  пасла  ў
Польшчы Пятра Войкава, ад
наго з арганізатараў забой
ства царскай сям’і ў 1918 г.
Каверду далі 15 гадоў турмы.
Беларуская моладзь дасылы
ла яму ў вязніцу кветкі й па
дарункі.  Падчас  вайны  Ка
верда апынуўся ў ЗША, дзе й
памёр у 80я гады мінулага
стагоддзя.

8 чэрвеня  1996  году  ў
Барселоне  была  прынятая
Сусветная  дэкларацыя
лінгвістычных правоў. Сучас
ная  афіцыйная  практыка  ў
дачыненні  да  беларускае
мовы ў Беларусі шматкроць
гэтую дэкларацыю парушае
ва ўсіх сферах жыцця – у аду
кацыі,  сродках  масавай
інфармацыі,  у  найноўшых
тэхналогіях і сувязі.

10 чэрвеня  1562  году  з
друкарні  ў  Нясвіжы  вы
ходзіць першая кніга бела
рускага  асветніка  Сымона
Буднага “Катэхізіс”. Каму да
водзілася  бываць  на  цэнт
ральным нясвіжскім пляцы,
той  памятае  размешчаную
там статую Буднага з разгор
нутай кнігай у руках. Гэта  і
ёсць той “Катэхізіс”.

12 чэрвеня нашы продкі
пачалася  напалеонаўская
вайна 1812 году. Сцэнар, па
водле якога развіваліся пад
зеі, падобны да пачатку гітле
раўскае акупацыі. На світанку
12 чэрвеня без абвяшчэння
вайны французы пераправіл
іся праз Нёман.  Імперыя ад
цягвала свае арміі на ўласна
расійскую  тэрыторыю  для
таго,  каб  захаваць  іх  і  ўжо
там даць французам адпор.
Словам, калі напачатку міну
лай  вайны  немцы  прайшлі
Беларусь за чатыры дні, дык
ў  напалеонаўскай  кампаніі
захоп расцягнуўся на месяц.
У адрозненне ад 2й сусвет
най і ад фашыстоўскіх захоп
нікаў, у напалеонаўскім або
зе  было  шмат  беларусаў.
Гісторыкі акцэнтуюць увагу
на  тым,  што  нашы  продкі  ў
1812  годзе  ваявалі  і  з  рас
ійскага,  і  з  францускага
бакоў.

ЗАТОЕ Ў ГАЛІНЕ ФУТБОЛА...
ЗБОРНАЯ БЕЛАРУСІ АСКАНДАЛІЛАСЯ

Шараговы  футбольны
матч БеларусьБалгарыя пе
ратварыўся  ў  грандыёзны
скандал. Спачатку падставай
для  яго  стала  гульня,  якую
прадэманстравалі нашы фут
балісты, а потым абвінавач
ванні  ў  тым,  што  матч  быў
“прададзены” балгарам.

Такую версію распаўсюдзіў
румынскі  часопіс  Prosport.
Гэтае выданне нават назвала
імя пасярэдніка ў “бруднай
здзелцы”: ім, нібыта, стаў буй
ны  прадпрымальнік  Міхаіл
Чорны.  Папраўдзе  кажучы,
доказы румынаў кульгаюць
на абедзве нагі.

Аднак “брудныя гульні” ў
гісторыі нашай футбольнай
зборнай сапраўды былі. Пра
гэта газета “Прессбол” пісала
яшчэ ў 2004 годзе. Тады бела
русы саступілі з “патрэбным”
лікам чэхам – 1:3  і малдава
нам  –  1:2.  Дзякуючы  гэтым
запраграмаваным вынікам, у
букмэкерскіх канторах былі
адмытыя буйныя сумы гро
шай, паведамляе “Прессбол”.

На падставе публікацыі ў
газеце была ўзбуджаная кры
мінальная  справа.  Праваа
хоўныя органы выкрылі віна
ватых, але... Дагэтуль суд так і
не адбыўся.

Супраць таго, каб корпац
ца ў бруднай бялізне навіда
воку  ва  ўсяго  спартыўнага
свету, выступіла вышэйшае
кіраўніцтва  краіны.  Гэты
скандал закранае дзве важ
ныя тэмы: спорт і барацьба з
карупцыяй. Паводле афіцый
най версіі,  і там,  і там цяпе
рашняя ўлада дасягнула не
чуваных поспехаў. А тут рап
там на свет вылазіць такое,
што дуплетам б’е па нашых
прыярытэтах.

Таму не дзіва, што падаз
рэнні  ў  чарговай  “бруднай
гульні” ў Беларусі не былі ад
кінутыя са смехам. Калі такое
здаралася раней і засталося
беспакараным, чаму гэта не
можа паўтарыцца зноў?

Але, на маю думку, прабле
ма значна горшая. У суботу
ад  першай  да  апошняй
хвіліны  зборная  Беларусі
выглядала  апатычна  і  бяз
вольна, бо гэта ёйны звычай
ны цяперашні стан. Які, між
іншым, надзвычай нагадвае
стан нашага грамадства на
огул.  Так  ці  йнакш,  шлях
зборнай на чэмпіянат Еўро
пы, фактычна, быў закрыты да
матчу ў адказ у Сафіі.

Усё  пачалося  з  адстаўкі
“ідэалагічна непадкаванага” і
не  надта  стрыманага  ў  вы
казваннях галоўнага трэне
ра зборнай Анатоля Байдач
нага. Яму не даравалі заявы

наконт таго, что наша дзяр
жава замала надае ўвагі фут
болу.

Байдачны  –  натуральна,
не Маўрынью. Аднак за яго
трэнерствам  і  гульня збор
най  выглядала  больш  пры
вабнай,  і  вынікі  былі  леп
шымі. Але замест палітычна
ненадзейнага трэнера выра
шылі  запрасіць  замежнага
спецыяліста.

Федэрацыя ўжо практыч
на дамовілася з чэхам Йозэ
фам Хаванцам, які на той час
узначальваў краснадарскую
“Кубань”. Але гэтую справу
падкасіла  шматслоўнасць
Аляксандра Лукашэнкі. Рап
там ён захацеў дачасна пах
валіцца “новым Хэнланам”.
Прамаўляючы перад студэн
тамі ў Магілеве, Лукашэнка
згадаў пра дамову з чэхам.
Але той на гэты момант яшчэ
меў  дзейны  кантракт  з

расійскім  клубам.  Калі  б
звесткі пра паралельныя пе
рамовы са зборнай Беларусі
пацвердзіліся, Хаванцу паг
ражалі б сур’ёзныя непрыем
насці. Таму ён адразу перар
ваў перамовы і адхіліў прапа
нову Мінска.

Такім чынам, напярэдадні
адборачнага турніру на чэм
піянат Еўропы на чале нашай
нацыяльнай каманды раптам
стварылася вялізная дзірка.
Заткнуць яе вырашылі Юры
ем Пунтусам. Два месяцы ра
ней Беларуская федэрацыя
футбола звольніла яго за кеп
скія вынікі з пасады галоўна
га трэнера маладзёвай збор
най. Але нечакана адстаўнік
быў  пастаўлены  на  яшчэ
больш адказную пасаду.

Пунтус  тым  часам  ужо
ачольваў  мінскі  клуб  МТЗ
РІПО. Паступова высветліла
ся, што Пунтус аддае перава
гу  і, мякка кажучы, не зусім
аб’ектыўна,  гульцам  МТЗ
РІПО. Менавіта яны часцяком
выклікаліся ў зборную без да
статковых падставаў. У збор
най пачаліся міжсобныя раз
боркі. Супраць такой прак
тыкі  выказаліся  вопытныя
Сяргей Гурэнка і Максім Ра
машчанка.  У  адказ  Пунтус
заявіў, што іхнія паслугі яму
не патрэбныя.

Калі ж Беларусь атрымала
дзве перамогі над не самымі
моцнымі супернікамі – Сла
веніяй і Люксембургам – наш
галоўны трэнер канчаткова
пераканаўся, што абраны ім
курс адзіна слушны. Але чар
говае  сутыкненне  з  сур’ёз
ным супернікам ушчэнт раз
біла гэтыя мары.

Валеры Філін

Падчас матча Беларусь-Балгарыя. Мінск, 2 чэрвеня 2007 году.

